
Inatsisartut suleriaasianni § 37 naapertorlugu Naalakkersuisunut imaattunik 

apeqquteqarpunga: 

1. Akileraartarnermi aqutsisoqarfiup ataani  

a. Atorfillit qassit nunatta avataani soorlu qallunaat nunaani 

akileraartarnerup ataani sulisinneqarpat? 

b. Taakkuninnga qassit kommunit aaqqissuussaanerat sioqqullugu 

nunatsinni kommunini sulisimappat? 

c. Nunatsinnut taamatut atorfeqartitsineq qanoq ukiumut naleqarpa 

aningaasarsiat? 

d. Akileraartussaatitaanerat aammalu akileraartarnerat sumut 

ingerlasarpa? 

e. Nunatsinnut angalasarnerat ukiumut qanoq naleqartarpa? 

f. Nunatsinni aammalu qallunaat nunaanni nalunaaqutap nikingassutaa 

sullitanut sunniuteqartarnerluni? 

g. Nunatsinni innuttaasunut sullinneqartunut oqaatit 

aporfigineqartarnerlutik? 

h. Naalakkersuinikkut killiliisoqalersaartoqarnerluni  atorfiit nunatsinnut 

nuunneqarsinnaaneranik? 

2. Aningaasarsianit akileraarutit pillugit Inatsisartut inatsisaata 

allanngortinneqarneranik Inatsisartut inatsisaat nr. 3, 30. november 2009-

meersoq, § 19 akeqanngitsumik biileqartitaanermik annertunerusumik 

akileraarusiineq, 

a. Akeqanngitsumik biileqartarnermi akinik qaffaasimaneq  

aningaasanngussagaanni sunniuteqarsimanerluni? 

b. Suliffeqarfiit nalunaartussaatitaanerat tamakkiisumik 

arajutsisaqarfiunngitsumillu malinneqaqqullugit Naalakkersuisut qanoq 

iliuuseqarusuppat? 

3. Aningaasarsianit akileraarutit pillugit Inatsisartut inatsisaata 

allanngortinneqarneranik Inatsisartut inatsisaat nr. 9, 3. december 2012-

imeersoq utaqqiisaasumik inissiat nalingisa akileraarusersorneqarnerat. 

a. Suliffittaarnermut tunngatillugu inissiaagallarfiusinnaasunut 

nalunaarsuisarneq qanoq pitsaanerusumik ingerlanneqarsinnaava? 

b. Naliginnaasumik suliffimmut atatillugu inissaqartitaanermi ineqartorlu 

akiliuteqarsimatinnangu nalunaaruteqartussaatitaasarneq 

tamakkiisumik qulakkeerneqarsimanerluni? 

4. Ilanngaaserisoqarnermut tunngasut 

a. Kilisaatit imaluunniit umiarsuit nunani allaniit aallalerneranni 

tamakkiisumik qulakkeerneqarsimasarnerluni, kilisaatini imaluunniit 



umiarsuarni inuttat/atorfilittat anngiortumik nioqqutissanik 

akileraarsuserneqarsinnaasunik nassataqarnersut? 

b. Island-nimi ilanngaaserisut imaluunniit politiit arlaatigut 

annertusisamik suleqatigisiginnaaneri siunnerfigalugit Naalakkersuisut 

oqaloqatiginninnernik ingerlatsilersaarnerpat? 

(Inatsisartuni ilaasortaq Villy Olsvig, Inuit Ataqatigiit)  

 

Tunngavilersuutit: 

Nunatsinni akileraarutinik aammalu akileraarusersugassaasinnaasunik suliaqartoqarnerani 

soorunalimi sanngiiffeqartoqarsinnaammat, matumuuna qulaani apeqquteqaataasinnaasunik 

nassiussaqarpunga, isumaqaramami nunatsinni akileraartarnikkut isaatinneqartut nunatta 

ingerlanneqarneranut pingaarluinnartuusut.  

Piffissami kingullermi anngiortumik ikiaroornartumik annertuumik nunatsinnut 

eqqussisoqaratarsinnaaneranik aallaavilimmik Island-imi arsaarinnittoqarpoq, tamaattumillu 

pissusissamisoorunarpoq. 

Apeqquteqaat ullut suliffiit qulit qaangiutinnagit akineqarnissaa kissaatiginarpoq. 


